
Kuala Lumpur: Kementerian 
Pendidikan (KPM) serta Ke­
menterian Sains, Teknologi dan 
Inovasi (MOSTI) perlu mencari 
pendekatan baharu bagi mena- 
rik minat pelajar terhadap mata 
pelajaran Sains dan Matematik, 
kata Datuk Seri Anwar Ibra­
him.

Berucap merasmikan Sidang 
Kemuncak Tahun Pengkomersia- 
lan Malaysia 2023 (MCY Summit 
2023) semalam, Perdana Menteri 
berkata, kajian terbaharu KPM 
mendapati minat pelajar terhadap 
kedua-dua mata pelajaran itu me- 
nurun.

“Harus ada pendekatan baharu 
seperti mendapatkan pandangan 
ahli sains dan badan penyelidikan 
untuk turun padang ke sekolah, 
politeknik, (institusi kemahiran) 
Pendidikan dan Latihan Teknikal 
dan Vokasional (TVET), sekolah 
vokasional untuk menambah mi­
nat anak-anak.

“(Pendedahan) bukan sahaja 
daripada penceritaan guru, teta- 
pi penekanan terhadap kepenti- 
ngan Sains, Matematik serta Tek­
nologi.

“Saya harap ini dapat dilaksa- 
nakan walaupun telah ada per- 
mulaan, tetapi saya selalu mene- 
kankan kalau kita guna kaedah 
mesyuarat dan penyelarasan se­
perti biasa, kita akan ketinggalan 
zaman,” katanya.

Perdana Menteri berkata, ke- 
jayaan negara yang mencatat po- 
tensi pelaburan baharu perlu se- 
iring dengan sinergi pendidikan 
dan latihan.

Katanya, beliau sendiri turut 
menemui badan induk selain Me- 
syuarat Majlis Sains Negara ser- 
ta MIMOS Bhd bagi mencari ka­
edah untuk memanfaatkan sepe- 
nuhnya bidang berkaitan bagi 
memberi pendedahan dan latihan 
kepada pelajar.

Menyentuh bidang TVET, 
beliau berkata, latihan melalui 
sinergi pendidikan dengan syari- 
kat swasta dan badan pendidikan 
lain membolehkan pendapatan 
lulusan TVET dipertingkatkan se- 
kurang-kurangnya pada kadar 
RM2,800 hingga RM3,000 sebu- 
lan bagi membolehkan mereka 
hidup selesa, berbanding purata 
RM2,000 kini.

Pada masa sama, Perdana 
Menteri berkata, kerajaan mene- 
kankan aspek peningkatan ke­
mahiran kepada tenaga pengajar 
TVET dengan kumpulan itu perlu 
diberikan latihan untuk meman- 
tapkan penyampaian kepada pe­
lajar.

Turut hadir pada majlis itu, 
Menteri Sains, Teknologi dan Ino­
vasi, Chang Lih Kang.

